
	Til medlemmar og varamedlemmar

Fylkesmannen i Møre og Romsdal

Innkalling til møte i Villreinnemnda for Ottadalen

	
	Møtedato  : Frammøte 15.april, overnatting til 16.april. 2010
Møtestad  : Bjorligard hotell, Bjorli, Lesja
Møtetid     : 15/4 -18.00-21.00, 16/4 – 1000 -1500


	
	Innkalling

Du blir med dette innkalla til møte i villreinnemnda.

Sakliste:
01/11 Godkjenning av innkalling og sakliste
02/11 Referatsaker
03/11 Orienteringssaker

04/11 Ottadalen villreinutval. Årsmelding med rekneskap for 2010
05/11 Ottadalen villreinnemnd. Godkjenning av årsplan og budsjett for 2011
06/11 Ottadalen villreinutval – kvotefastsetting og pålegg om målretta 

          avskoting for jaktsesongen 2011

07/10 Skjåk kommune. Revisjon av kommuneplan 2011 – 2020. Høyring
08/11 Norsk villreinsenter - Strategisk plan 2011 – 2015 - høyring

Ber medlemmane om å hugse å ta med skattekort for 2011.
Johan Berge    

      Leiar                                                                                   
                                                                                                   Bjørn Dalen

                                                                                                   Sekretær



	
	Kopi til:  Direktoratet for naturforvaltning, 7074 Trondheim

               Fylkesmannen i Oppland, Serviceboks, 2626 Lillehammer
               Fylkesmannen i Sogn og Fjordane, 6863 Leikanger


	Saksnummer/år: 01/11
	

	Møtedato: 15.april 2011

	Saksansvarleg: Bjørn Dalen


Tittel: Godkjenning av innkalling og sakliste

Saksdokument: Skriftleg innkalling til medlemmane med vedlagt protokoll, sendt pr.

                            e-post.
Innstilling:
Ingen merknader til innkalling og sakliste.
Villreinnemnda for Ottadalen sitt vedtak:

	Saksnummer/år: 02/11
	

	Møtedato: 15.april 2011

	Saksansvarleg: Bjørn Dalen


Tittel: Referatsaker

1. Ottadalen villreinutval. Årsmelding og rekneskap for 2010. Dokumentet ligg under: http://ottadalsreinen.blogspot.com/ trykk på linken: https:--

2. Planprogram for Regional plan for Ottadalen Villreinområde. Prosess.
3. Minimumsteljing av rein 13.01.2011.

      Dokumentet ligg under: http://ottadalsreinen.blogspot.com/ . Rull nedover sida  

      til artikkel: ”Teljing av villrein januar 2011”

4. Kopi av brev til Stryn sommerski AS frå Villreinutvalet v/Granum om etablering av varsling ved helikopterflyging.

5. Kopi av brev til direktoratet for naturforvaltning frå Villreinutvalet v/Granum om innbetaling av fellingsavgift for jakta 2010, kr.136860,-.

6. Vedtak frå Statsskog om stig Illvatnet – Trulsbu i Luster /Skjåk. http://ottadalsreinen.blogspot.com/
Innstilling:
Sakene vert tekne til etterretning.
Villreinnemnda for Ottadalen sitt vedtak:

	Saksnummer/år: 03/11
	

	Møtedato: 15.april 2011

	Saksansvarleg: Bjørn Dalen


Tittel: Orienteringssaker

Saksdokument: 

1. Revisjon av valdgrenser og teljande areal.

    (Trond Stensby er invitert til fellesmøtet med utvalet for å orientere om arbeidet.

    Trond er innleigd for å gjere denne jobben da det krevst person med GIS- 

    kompetanse.)
2. Framdrifta i arbeidet med regional plan.
Innstilling:
Sakene vert tekne til etterretning.
Villreinnemnda for Ottadalen sitt vedtak:

	Saksnummer/år: 04/11
	

	Møtedato: 15.april 2011

	Saksansvarleg: Bjørn Dalen


Tittel: Ottadalen villreinutvalg. Årsmelding med rekneskapsoversikt for 2010
Saksdokument: Årsmelding med rekneskap for 2010.
Saksutgreiing

Vi viser til årsmelding med rekneskapsoversikt under her:

--
OTTADALEN VILLREINNEMND

ÅRSMELDING 2010
Villreinnemnda sitt arbeid
Møte

Ottadalen villreinnemnd (OV) har hatt 2 møte i året. 
Saker

Det er behandla 14 saker, av dette 2 saksnummer som referatsaker og 12 formelle saker.

Synfaring

Det er gjennomført 1 synfaring. Dette vart gjort i samband med møtet i Skjolden og hadde sin bakgrunn rundt problematikken rundt DNT stig frå Trulsbu – Sota. Synfaringa starta frå Skjolden med bilar og innover Fortunsdalen. Nemnda synfor både området rundt Fivlemyr magasinet og området innover Medalen til Medalsløyfti.  
Økonomi

Rekneskapen blir ført hjå Fylkesmannen i Møre og Romsdal.

Til OV’s forvaltningsarbeid for året var det løyvd kr. 300.000 frå Direktoratet for naturforvaltning.  Midla blir overført Fylkesmannen i Møre og Romsdal. Alle rekningar og krav blir sendt fylkesmannen via sekretariatet etter godkjenning.  I tillegg til desse midla hadde nemnda kr.56.337 frå 2008 på bunde driftsfond i Skjåk kommune. Totalt var det 
kr. 356.337,- til disposisjon i 2010. 
Midla har vore disponert slik:
	Rekneskap Ottadalen villreinnemnd 2010
	 

	Møte godtgjersle
	58042,50

	Møte godtgjersle
	8184,04

	Reisegodtgjersle
	22390,10

	Servering/Overnatting
	12335,00

	Årsmøte
	20010,00

	Medlemskontingent Villreinrådet 2010
	3566,00

	Bladet Villreinen 2010
	1320,00

	Kontingent villreinrådet
	1000,00

	Merksemnd gravferd Mølmshaug
	830,00

	Utgifter telefon møte
	834,86

	Sekretariatet-i flg. Kontrakt
	70000,00

	Sekretariatet-ekstra
	18900,00

	Tilført Skjåk kommune for bruk i 2011-100timar
	35000,00

	Sum forbrukt 2010
	217412,50

	Rame Ottadalen villreinnemnd 2010
	300000,00

	Midlar på bunde driftsfond Skjåk kommune
	56337,00

	 
	356337,00

	Ubrukte midler 2010
	138924,50

	
	

	Disponering av fellingsavgift for 2009
	 

	Tildeling - Ottadalen villreinutval 2010 
	132235,00

	Fellingsavgift 2009 - inngåande til Direktoratet for naturforvaltning frå rettshavarane
	-132235,00

	Sum
	0


Kommentar til rekneskapen
Nemnda fekk auka rame for 2010. Den auka frå kr.140.000,- i 2009 til 300.000,- i 2010.  I tillegg var det avsett på fond kr. 55.337,- frå 2009.Nemnda har hatt 2 møter i året mot 4 i 2009. Derimot har aktiviteten vore større for medlemmar som tek del i arbeidet med regional plan. Her går det også med eindel ressursar.
Ramma for 2010 var romsleg ut ifrå den aktiviteten som har vore. Vi reknar med at aktiviteten blir større i 2011 sidan arbeidet med regional plan da skal starte opp for fullt. Nemnda hadde eit overskot på kr. 138.924,50 i 2010.
Sekretariat

Sekretariatet for Ottadalen villreinnemnd har frå 01.01.2009 vore lagt til Skjåk kommune.  Kjøp av tenester er heimla i kontrakt inngått mellom Fylkesmannen i Møre og Romsdal og Skjåk kommune. I Skjåk kommune er tenesta dekt av personell frå stabsavdelinga Plan-Samfunn-Miljø, og til dagleg av tilsett, Bjørn Dalen.  Aktiviteten i året har vore prega av oppstart med arbeidet med regional plan.
Villreinområdet gjennom året

Ottadalen villreinutval v/sekretær Knut Granum utarbeider kvart år ein rapport etter villreinjakta. I tillegg utarbeider han ei oversikt over stammen i kombinasjon med årsmelding og rekneskap.   Dette er dei viktigaste dokumenta for å halde oversikt over villreinen i området. Vi viser her til bloggen som er oppretta for Ottadalsområdet.
Informasjon

Vi har oppretta ein blogg der vi legg ut informasjon som er relevant for villreinområdet.

Den ligg her: http://ottadalsreinen.blogspot.com/ . Utfordringa er å halde den kontinuerleg oppdatert slik at brukarane finn den interessann. 

Ellers prøver sekretariatet å sende ut informasjon om møter og saker  forholdsvis breitt til kommunane.
Utfordringar og arbeidet framover

Arbeidet med regional for Ottadalsområdet
Planprogrammet vart ferdig hausten 2010. Kartleggingsarbeidet for området vil bli ferdig i løpet av 2011. Nemnda har 2 medlemmar i kartleggingsgruppa, ellers har sekretæren delteke i eindel av arbeidet. Viser seg som nemnt i fjor å ta ein god del tid. Spesielt for leiar i nemnda, men og for medlemmar som blir valgt inn i ymse utval.
Gjennomgang av valdstrukturen

Nemnda har signalisert gjennomgang av valdstrukturen for å få dette i rette former. Dette arbeidet har vore presisert frå nemnda i ei årrekke. På slutten av 2010 kom arbeidet i gang. Trond Stensby frå Vågå er leigdt in for å foreta kartlegging ut ifrå det materiale som er til gjengeleg i arkivet og ved samarbeid med leiar og sekretær, samt kontakt med eindel av kommunne og rettshavarane.
Nemnda – kommunane
Det er også viktig å halde vedlike ei god kontakt med kommunane, serleg medtanke på at villreinnemndene er regionale nemnder med forankring mot kommunane kunn gjennom dei faste medlemmane.  Enkeltsaker som kommunane får inn, eller arbeider med, som er høgst relevante for villreinnemnda kan lett ikkje bli sendt nemnda for handsaming.  For å bøte på dette sende OV ut eit spørjeskjema til alle kommunane i 2009 for å få oversikt over status på ein del felt kommunane har avsvaret for, eller er engasjert i.
Innstilling:
Ottadalen villreinnemnd godkjenner årsmelding for 2010 og tek rekneskapsoversikta til etterretning.
Villreinnemnda for Ottadalen sitt vedtak:

	Saksnummer/år: 05/11
	

	Møtedato: 15.april 2011

	Saksansvarleg: Bjørn Dalen


Tittel: Ottadalen villreinnemnd. Godkjenning av årsplan og budsjett for 2011
Saksdokument: 

Sekretariatet legg fram forslag til årsplan for 2011. Årsplan ser slik ut:

ÅRSPLAN FOR FOR OTTADALEN VILLREINNEMND 2010
	Møte
	 Dato

	Vårmøte 1 i nemnda 
	15.04.11

	Møte med utfart
	xx.06.11

	Haustmøte 
	xx.09.11

	Vintermøte
	xx.10.11


Sekretariatet legg fram forslag til budsjett for 2011. Budsjettet ser slik ut:
	

	BUDSJETT FOR OTTADALEN VILLREINNEMND 2011
	

	UTGIFTER
	 Kr

	Sekretærteneste
	80000

	Arbeidsutvalsmøte
	15000

	Møtegodtgjersle 3 møte
	70000

	Leigd teneste revisjon av teljande areal
	20000

	Telefonmøte 1
	5000

	Ekstra arbeid med regional plan
	15000

	Køyregodtgjersle
	30000

	Overnatting
	20000

	Møteservering
	20000

	Publikasjonar
	10000

	Kontingentar
	5000

	Uforutsett
	5000

	SUM UTGIFTER
	295000

	
	

	INNTEKTER
	 Kr

	Stipulert ramme frå Direktoratet for naturforvaltning
	260000

	Bunde driftsfond
	35000

	SUM INNTEKTER
	295000


Budsjettet er sett opp i tråd med ramene frå Direktoratet for naturforvaltning/FMMR
i fjor.

Innstilling:
Ottadalen villreinnemnd vedtek årsplan og budsjett for 2011.
Villreinnemnda for Ottadalen sitt vedtak:

	Saksnummer/år: 06/11
	

	Møtedato: 15.april 2011

	Saksansvarleg: Bjørn Dalen


Tittel: Ottadalen villreinområde – kvotefastsetting og pålegg om målretta 

          avskoting for jaktsesongen 2011
Saksdokument: Utskrift av sak 2/2011 frå Ottadalen villreinutvalg-
                            Telling/Avskytingsplan for villreinjakta 2011


       Ottadalen villreinutvalg-årsmelding og rekneskap2010.
Dokumentet finn du på bloggen  her:   http://ottadalsreinen.blogspot.com/
Saksutgreiing
Villreinutvalget har sendt søknad om fellingstillatelse på totalt 880 (860) dyr  fordelt på 605 (650)  fellingløyver for nordområdet (inkl. 6 oppsynskort) og 275 (210) fellingsløyver for sørområdet (inkl. 15 oppsynskort). (Alle tal i parentes er 2010 – tal.)
Områdevis fordeling:

Nord – Oppland 85% - Møre og Romsdal 15%.

Sør - Oppland 75% - Sogn og Fjordane 25%.

Dei ønskjer følgjande prosentvise fordeling av fellingsløyvene:

Kortfordeling


Nord

Sør

Kalv



           40%

  40%

Fritt



           25%

  25%

Bukk U.55 kg


10%

    5%

Bukk under 40 kg / Simle

25%

  30%

SUM


                   100%
          100%

Totalt kvoteforslag er ein reduksjon av totalkvoten frå 2010, da var den på 860 dyr. Det er ein reduksjon på 20 dyr i forhold til i 2010. For 2009 var kvota 880 dyr, for 2008 var kvota 886 dyr og året før, 2007, var det 1080 løyver. Det har derfor vore ein merkbar reduksjon i kvote siste åra.
Vurdering:

Ottadalen villreinnemnd saman med SNO personnell gjennomførte ei svært velukka teljing i februar.  Med enda betre forhold enn i 2009 også, med fint flyvær og optimale snøforhold som gjorde at reinen ikkje ”forsvann” ved at dei stod på berrflekkar, vart bildemateriale svært godt for teljing av antal dyr. Det vart funne 1707(1729) dyr i Ottadalen nord og 834 (764) dyr i Ottadalen sør. Totalt  2541 (2493) dyr.

Jakta i 2010 var vellukka med ei total fellingsprosent på 74,59 (73,67(2009))%.  Det at rettshavarane går saman om felles jaktområde 3 dagar i veka i nordområdet er med å leggje godt til rette for jakt på større areal over lengre tid. Jegerane får da betre moglegheiter og fellingsprosenten går opp.
Tilveksten har variert dei siste åra, men for 2009 var den tilfredstillande på nordområdet med 50,3% og søraustområdet med 52,3 %. Sørvest var den berre 35,7 % som er lågt.  Det har vore ein markant nedgang i kvoter og felte dyr dei siste åra.  Med betre kalvetilvekst i 2009 og ein god vinter for reinen i 2009/10 såg ein for seg at stammen kunne auke att. I 2010 vart kalvane telt i Nordområdet 27. juni. Resultatet vart 44.5%. I sørvest vart kalvane telt 14.juni og resultatet vart 38,6%.
Kalv blir tildelt som kalv (1/2 år). Når det gjeld bukk under 55 kg må den i følgje forskrifta tildelast som frie dyr. Bukk under 40 kg og simle, skal tildelast som simle/ungdyr (simle1 ½ år og eldre eller  bukk 1 ½ år).

I følgje § 13 i viltlova skal villreinnemnda utstede og sende fellingsløyve og kontrollkort for villrein til valdansvarleg representant. Til informasjon kan ein nemne at i  Ottadalsområdet  blir kontrollkorta sendt frå Direktoratet til villreinutvalssekretæren som fyller ut korta og sender den enkelte rettshavar. Dette har vore  praksisen i  området.
I årsmeldinga for 2010 har utvalget sett opp vegleiande avskytingsplan for perioden fram t.o.m. 2013.  Denne dannar grunnlaget for avskotinga i åra framover, men med høve til å endring dersom teljingar viser avvik.
Innstilling:

Ottadalen villreinnemnd vedtek villreinutvalget sitt forslag til kvote og avskytningsplan for 2011.

Nemnda tildeler fellingsløyver på 605 villrein for nordområdet og fellingsløyver for 275 villrein på sørområdet. Totalt 880 dyr for heile området.
Korta fordeler seg på følgjande måte:

Kortfordeling

Nord

Sør
Kalv ½ år


40%

40%

Fritt



35%

35%

Simle/ungdyr

25%

25%

SUM


        100%
        100%

Fellingsløyva blir gjeve med heimel i § 15 i forskrift om forvaltning av hjortevilt og bever.
Villreinnemnda for Ottadalen sitt vedtak:

	Saksnummer/år: 07/11
	

	Møtedato: 15.april 2011

	Saksansvarleg: Bjørn Dalen


Tittel: Skjåk kommune. Høyring, rullering av kommuneplan for Skjåk 2011 - 2020

Saksdokument: 
1. Oversendingsbrev. 

2. Kommuneplan for Skjåk 2011-2020 - tekstdel



3. Kommuneplankart-heile kommunen.




4. Delplankart for område: Bismo, Dønfoss, Nysæter og Grotli.




5. Planskjema.




6. Kommunestyresak 15/11- utlegging av plan.
Alle desse dokumenta blir sendt i eigen e-post, og lagt fram i møte.
Saksutgreiing
Skjåk kommune rullerer kommuneplanen sin for perioden 2011-2020.
Hovedrevisjon av planen skjedde i 2006.

Generelt

· Breheimen nasjonalpark vart verna i 2009, med det er 73% av areala i Skjåk verna etter naturmangfaldlova, og 79% er bandlagt.  Det er med og sikrar det meste av villreinen sine leveområde.  
· Det er ikkje lagt inn nye areal for hyttebyggjing i planen.

· Areal vest for Grotli er teke ut av planen.

Kommuneplanen – tekstdelen

S. 7 – punkt 1.2. Moglegheiter og utfordringar

Ei av største utfordringane for Skjåk, arealmessig, er at kommunen har ”villrein i alle fjell”. Ikkje berre i fjellet, men om våren kjem reinen også ned i bygda mange stader for å beite på seterkveer og innmark. Som eit punkt under: Utfordringane for Skjåk er likevel mange.
S.8 – 2.1.2. Næringspolitikk

Her er det nemnt at naturbaserte opplevingar skal prioriterast.
Det er viktig i den samanhengen å leggje vekt på kvalitetssikring av verksemnder som skal drive i utsette område.  Helst bør det vere ei sertifiseringsordning for desse.

S.11 – 2.1.2.
Her går det fram at kommune vil det skal satsast på forsatt hyttebyggjing.

Det er også sagt at det skal byggjast ut berre der det er forsvarleg.  Mange område blir pressa etter kvart og det er fare for at all utbygging ikkje skjer på villreinen sine premisser.  Det er viktig å halde forstsatt hyttebygging og rekreasjons områda unna viktige leveområde og trekkområde for villreinen.
S.15 – 2.1.8.Areal, Miljø og Ressursforvaltning

Her går det fram at det er 700 hytter i Skjåk i dag. Det går også klart fram at dei felste av desse ligg i felta i Billingsdalen og vestover til Grotli. Ut ifrå ferdig regulerte område vil antal hytter auke med ca.140 når felta ved Billingen og på Grotli er ferdig utbygde. Med dei eksisterande delta i området vil presset på randsonene bli betydeleg i framtida. Ein merkar alt no behov for meir oppkøyrte løyper i vinterferien og påska. Likeeins er det med turløyper om sumaren. Det er viktig å liggje i forkant å planleggje kanalisering godt. Planar om å bruk areal lenger nedover i dalføra er ein god ide.  Villreinnemnda er likevel bekymra for utviklinga, spesielt trekka aust for Beidalsegga frå Breddalen til Hamsedalen, likeeins trekket over osen på Heillstuguvatnet, mellom Åfåttjønnområdet og Vassvendegga. Aukar trafikken i området nord for Grotli vil trekk mellom Hamsedalen/Hamsevika og austover på sør-sida av Krosshø også vere under press.
Området ved Liavatnet har også auka sterkt siste åra. Feltet ligg i furuskogen og representerer ikkje i seg sjølv nokon fare for villreinens leveområde. Utfordringa er å kanalisere friluftlivet slik at ein unn press innover Sotflya.

S.17 – Hytter og fritidshus
Her går det fram at Skjåk Almenning vil kanalisere høgstandard hytteområde til Billingsdalen, Dønfoss og Aurmo. 
Det er viktig på tenke kanalisering av bruken av friluftsområda før ein fastelgg område for hyttebyggjing.  Dette gjeld spesielt Billingsdalen.

S.29. – 5.Arealdelen – mål

Mål for arealdisponeringa er forma slik: Ei berekraftig forvaltning av arealressursane i kommune
Det ligg ei stor utfordring i å fylle dette målet i forhold til å tavare på villreinen sine leveområde.

S.31 – Regional plan for Ottadalen villreinområde

Her blir det presisert at regional plan vil leggje føringar for framtidig arealforvaltning av reinens leveområde som nasjonal ansvarsart.

S. 34. - Endringar i forhold til arealplan frå 2006 

Byggjeområder: 

Her går det fram at planen ikkje legg opp til nye større byggjeområde for bustader eller hytter  da reservene  av tomter er store nok.
Dette gjeld i planperioden.

S.41 – Turstigar i LNF-områda

Her er det lagt vekt på at stigar skal i hovudsak følgje etablerte ferdselsårer. Samtidig bør ein unngå viktige viltbiotopar der det er ynskje med auka ferdsle.

Ved enkelte turmål er det opna for å lage enkle installasjonar på inntil 10 kvm som ly for vær og vind, men ikkje for overnatting.

Dette er viktige presiseringar.

Villreinnemnda for Ottadalen sitt vedtak:

Ottadalen villreinnemnda har følgjande merknader til kommuneplanutkastet :

1. Under punkt 1.2. Moglegheiter og utfordringar bør det inn eit eit kulepunkt,

· villrein i alle fjell

2. Som deltakar i framtidig forvaltning av verneområde (nasjonalparkstyre)bør kommunen arbeide for å få kvalitetessikra  verksemnder som skal drive i verne/villreinområde og arbeide for å få til ei sertifiseringsordning.

3. Villreinnemnda ser at Skjåk kommune fortsatt vil stase på hyttebyggjing som ein måte å få til næringsutvikling og vekst i lokalsamfunnet.  Nemnda er oppteken av at slik utbyggjing ikkje skjer i område som kan påverke villreinen sine leveområde negativt og er bekymra over situasjonen om det fortsatt blir satsa hardt på utbygging i Grotliområdet utover det som er planlagt. Planen ber preg av at det ikkje skal skje meir utlegging av tomter i denne perioden, men at det vil kome nye hyttefelt framover i tid.  Desse bør leggjast lenger ned  i dalane.
4. Skjåk kommune må tenke kanalisering av ferdsel og påverknad slik at villreinen leve område blir ivareteke.

5. Generelt er dei overordna prinsippa i planen gode. Utfordringa er å klar å kome desse i møte ved framtidig planlegging.

	Saksnummer/år: 8/11
	

	Møtedato: 15.april 2011

	Saksansvarleg: Bjørn Dalen


Tittel: 08/11 Norsk villreinsenter - Strategisk plan for  2011-2015- høyring

Saksdokument: 

1. Strategisk plan 2011 – 2015 Dokumentet finn du på bloggen her:
      http://ottadalsreinen.blogspot.com/
Saksutgreiing

Ottadalen villreinnemnd har fått oversendt utkast til Strategisk plan for  Norsk villreinsenter 2011-2015.

Norsk villreinsenter vart oppretta i 2006 som ein stiftelse. Verksemnda er geografisk delt mellom eit senter i Tinn kommune og eit i Dovre kommune, men med felles styre,

og 2 daglege leiarar for dei 2 sentra. I tillegg er det tilsett 2 vegleiarar på kvart senter. 

Stiftelsen skal vere med å: 

· formidle informasjon

· fremje samarbeid og heve kompetansen

· vere arena for kommunikasjon

· brubyggjar og møteplass

· foreslå tiltak overfor ansvarleg mynde og råka partar

Vurdering

”3.3.Villreinsenterets rolle.

Det overordnede rolla til Norsk Villreinsenter er å være et ombud som taler villreinens sak----”

Kommentar:

Stiftelsen har ingen myndigheit, men er oppgjeve å skulle vere villreinens ombod.
Ombod er vel egentleg knytt til å ivareta ymse menneskjegrupper sine interesser og ikkje dyr.

3.3 – ikkje forvaltning, ikkje forsking

Kommentar:

Det er positivt at dette ar avklara. Eit nytt forvaltningsorgan ville komplisert forvaltninga med enda eit organ, og faren for at lokalsamfunn hadde mist noko av herredømme over utfordringane ein står overfor. Punktet over gje og klare signal om samarbeid og brubyggjing, samt sørge for forankring og legitimitet lokal ---.

4.2.Knutepunkt – funksjon

Introduksjonskurs for nye villreinnemnder.

Kommentar: I Villreinnemndene følgjer funksjonstida kommunestyreperiodene. Nemndene blir stemoderleg behandla når det gjeld opplæring. Kan det være ein tanke å la Norsk villreinsenter organisere og gjennomføre eit introduksjonskurs i starten av kvar periode, d.v.s. kvart 4 år, i samarbeid med DN ? Fordelen med dette vil vere at alle får lik basiskunnskap om rolla som medlem i alle villreinnemndene. 
4.4.Verdiskaping

Verdiskaping på villreinens premisser er ei problematisk ”øving”. Det krev både fagleg kunnskap og lokalkunnskap.  Det er fyrst og fremst gjennom strategiane under punkt 4.1, vegleiing og formidling, at ein kan leggje grunnlaget for ei verdiskaping som tener villreinen i randsonene til villreinområda.
Generelt

Plane avklarar mange av spørsmåla rundt Norsk Villreinsenter og set verksemnda inn i ei foruftig rame.

Innstilling:
Ottadalen villreinnemnd vedtek framlegget til uttale av Strategisk plan for Norsk villreinsenter som utgreitt i saka. 

Villreinnemnda for Ottadalen sitt vedtak:

Adresse: 
Telefon:
Telefaks:




Kommunehuset, 2690 SKJÅK
61217025
61217000


E-post:


Bjorn.dalen@skjaak.kommune.no

